
Na osnovu člana 22 Statuta Brčko distrikta BiH - prečišćeni tekst (Službeni glasnik Brčko distrikta
BiH, broj 2/10), Skupština Brčko distrikta BiH, na 18. redovnoj sjednici održanoj 25. septembra 2013.
godine, usvaja

ZAKON
O IZMJENAMA ZAKONA O PRIJEVOZU U DRUMSKOM SAOBRAĆAJU BRČKO DISTRIKTA BiH

Član 1
U Zakonu o prijevozu u drumskom saobraćaju Brčko distrikta BiH (Službeni glasnik Brčko distrikta

BiH, brojevi: 10/06, 19/07,  23/08 i 04/11), u članu 2 tačka c) mijenja se i glasi:

„c) autobusko stajalište je dio površine puta namijenjen za zaustavljanje autobusa radi ulaska i
izlaska putnika, koje je obilježeno saobraćajnim znakom.“

Član 2
Član 8 mijenja se i glasi:

„Član 8

(Uslovi za vozača)

(1) Motornim vozilom kojim se obavlja prijevoz lica i tereta može upravljati lice koje ispunjava
uslove utvrđene propisima o sigurnosti saobraćaja na putevima.
(2) Pored uslova iz stava 1 ovog člana, motornim vozilom kojim se obavlja prijevoz lica i tereta, može
da upravlja lice koje ima najmanje III. stepen obrazovanja saobraćajne struke - vozač motornih vozila,
što dokazuje diplomom.
(3) Stav 2 ovog člana ne odnosi se na:
a) lice koje posjeduje kvalifikaciju vozača motornih vozila koju je steklo prije 1992. godine, bez obzira
na stepen obrazovanja,
b) lice koje posjeduje kvalifikaciju vozača motornih vozila, koju je steklo poslije 1992. godine, ali nema
odgovarajući stepen obrazovanja, uz obavezu sticanja najmanje III. stepena obrazovanja saobraćajne
struke - vozač motornih vozila, u roku od dvije godine od dana stupanja na snagu ovog zakona,
c) lice koje posjeduje kvalifikaciju vozača motornih vozila, a koje na dan stupanja na snagu ovog
zakona, ima manje od sedam godina do sticanja uslova za starosnu penziju,
d) lice koje obavlja prijevoz tereta vozilima dozvoljene nosivosti do 3,5 tone i lice koje upravlja
vozilima „B“ kategorije, osim taksi vozila.“

Član 3
Ovaj zakon stupa na snagu osmog dana od dana objavljivanja u Službenom glasniku Brčko distrikta BiH.

